
SligldiEs (FanEkEns

Y.B Tuan Jagdeep Singh Deo a/l Karpal Singh
Ahli Majlis Mesyuarat Kerajaan Negeri Pulau Pinang (EXCO)
Perancangan Bandar & Desa Dan Perumahan

Sebagai Pengerusi
EXCO Perancangan Bandar &
Desa Dan Perumahan jawatan yang
dipertanggungjawabkan oleh Kerajaan Negeri
Pulau Pinang kepada Y.B Tuan Jagdeep Singh Deo a/l
Karpal Singh amatlah mencabar kerana melibatkan
pengetahuan yang mendalam dari aspek perancangan guna tanah,
perundangan dan perumahan.

Namun sebagai seorang peguam dan ahli politik yang berkaliber, kebolehannya
menangani isu-isu perundangan khususnya berhubung perkacadahan di bawah
Akta Perancangan Bandar dan Desa 1976 (Akta 172) dan lain-lain akta berkaitan amatlah
menonjol.

Jawatankuasa mesyuarat yang melibatkan tanggungjawab beliau dalam portfolio MMK Perancangan
Bandar & Desa Dan Perumahan di bawah keurusetiaan JPBD Negeri adalah seperti senarai berikut :-

i) Pengerusi Mesyuarat Jawatankuasa Teknikal Perancang Negeri yang bermesyuarat 12 kali setahun.

ii) Pengerusi Mesyuarat Jawatankuasa Penyelarasan Rumah Ibadat Bukan Islam (RIBI) yang
bermesyuarat 4 kali setahun.

i) Pengerusi Mesyuarat Jawatankuasa MMK Perancangan Bandar & Desa yang bermesyuarat 4 kali
setahun.

iv) Mempengerusikan mesyuarat-mesyuarat peringkat adhoc yang melibatkan perundangan dan
perkaedahan di bawah Lembaga Rayuan Negeri Pulau Pinang dan dasar-dasar Perancangan Negeri
termasuk Rancangan Struktur Negeri, Rancangan Tempatan & Rancangan Kawasan Khas di bawah
Akta Perancangan Bandar dan Desa 1976 (Akta 172).

V) Sebagai ahli tetap Mesyuarat Jawatankuasa Perancang Negeri yang dilantik di bawah seksyen 4, Akta
172. Jawatankuasa ini memerlukan input yang berterusan lagi konsisten daripada Pengerusi MMK
Perancangan Bandar & Desa yang bermesyuarat 12 kali setahun dan dipengerusikan YAB Ketua
Menteri.

Beliau juga mempengerusikan Mesyuarat Jawatankuasa MMK Perumahan yang diurusetiakan oleh
Bahagian Perumahan (PSUKPP) pada setiap bulan.

Assalamualaikum dan Salam Sejahtera

Saya amat berbesar hati sidang editor Buletin Rancang edisi Bil. 1/2015 dapat
kembali kepada arena pembaca selaras peruntukan dibawah perenggan 4(4)(c), Akta
Perancangan Bandar Dan Desa 1976 (Akta 172).

Trend semasa pembangunan di Negeri Pulau Pinang telah memberi satu isyarat yang jelas kepada JPBD
Negeri Pulau Pinang bahawa hala tuju pembangunan guna tanah di Negeri Pulau Pinang perlu
dikemaskini mengikut perancangan yang teratur untuk memenuhi pelbagai permintaan dan tuntutan
stakeholder yang mencabar profesyen Perancangan Bandar dan Desa. Lebih-lebih lagi dengan
Pengisytiharan Majlis Perbandaran Pulau Pinang (MPPP) sebagai Majlis Bandaraya Pulau Pinang (MBPP)
berkuatkuasa mulai 1 Januari 2015, secara rasminya telah dinaik taraf sebagai bandar raya.

Justeru itu, JPBD Negeri dengan kerjasama pihak berkuasa tempatan telah menyediakan beberapa garis
panduan perancangan pembangunan bagi membantu Kerajaan Negeri dalam menangani isu-isu semasa
berhubung pembangunan antaranya seperti pembangunan SOHO, perumahan mampu milik, pemutihan
kilang-kilang bermasalah (tanpa kebenaran) dan menangani isu tenaga kerja warga asing (pembinaan
asrama).

Saya juga terpanggil untuk merakamkan takziah kepada ahli keluarga mangsa-mangsa korban gempa bumi
yang mengorbankan 19 pendaki di Gunung Kinabalu, Sabah pada 5 Jun 2015. Walaupun peristiwa ini amat
tragedis sekali, saya berharap kejadian ini tidak memutuskan semangat ahli-ahli kelab JPBD Pulau Pinang
untuk meneruskan aktiviti Ekspedisi Menawan Puncak Gunung Kinabalu di tahun-tahun akan datang.

Sekian. Terima Kasih.

Bagi Majlis Perbandaran Seberang Perai (MPSP)

Tujuan 3| Zon Guna Tanah

Garis panduan ini disediakan untuk (i) Zon Komersial / Perdagangan

menampung keperluan trend

pembangunan semasa ruang komersil (i) Zon yang dibenarkan untuk

dijadikan sebagai kediaman. pembangunan SOHO Di kawasan
2 | Definisi MPSP

Konsep Secara umumnya, SOHO boleh a) Kawasan Butterworth

didefinisikan sebagai singkatan kepada - Seksyen 1 hingga 4

‘Small Office, Home Office” di mana b) Kawasan Bukit Mertajam

konsep pembangunan ini  adalah - Seksyen 1 hingga 6

merupakan perkongsian ruang pejabat c) Pusat Bandar Batu Kawan

dan kediaman pada masa yang sama - Pusat Kejiranan 4

pada satu-satu unit.

4 | Kawalan Perancangan Dan Reka Bentuk Unit SOHO

(i) NisbahPlot e Nisbah Plot 2.5:1 dan maksima 4:1.
Hanya bagi Projek Pembangunan Hub Pengangkutan dibenarkan nisbah plot
maksima 6:1

@ Ruang Lantai Ruang Lantai minima 750 kaki persegi dan maksima 900 kaki persegi

Anjakan ® Dari sempadan Gunasama adalah seperti berikut :-
Bangunan = 4 tingkat dan ke bawah » 10 kaki
= 5tingkat » 15 kaki
= 6 tingkat ke atas » 20 kaki

e Antara bangunan dengan bangunan (di atas tanah)

®  Jarak antara bangunan dan bangunan minima 40 kaki.
e Antara bangunan dengan bangunan ( di atas podium)

= 4 tingkat dan ke bawah » 20 kaki

= 5 tingkat » 30 kaki

= 6 tingkat ke atas » 40 kaki
Bayaran e Bagiruang lantai yang melebihi nisbah plot yang dibenarkan 2:1 adalah RM 5.25 sekaki
Pemajuan persegi. (pengiraan nisbah plot berdasarkan GFA).

4 | Kawalan Perancangan Dan Reka Bentuk Unit SOHO

®

Tempat Letak
Kereta (TLK)

Bagi keperluan tempat letak kereta ianya dikira berdasarkan nisbah 1 unit SOHO
kepada 2 unit TLK

Tempat Letak Motosikal : 20% daripada jumlah TLK
TLK OKU : 2% daripada jumlah TLK

Pihak pemaju boleh membayar sumbangan jika gagal menyediakan TLK 5%
kurang daripada keperluan syarat yang ditetapkan. Manakala bagi yang tidak
dapat menyediakan lebih daripada 5% daripada yang disyaratkan perlu
menyediakannya secara fizikal.

Kemudahan TLK Orang Kelainan Upaya (OKU )
a) Diletakkan berdekatan dengan lif dan ramp; dan
b) Disediakan kemudahan ramp dan railing.

(Rekabentuk TLK untuk OKU hendaklah dirujuk kepada Garis Panduan
Perancangan Rekabentuk Sejagat yang telah disahkan oleh Majlis Penuh pada
23 November 2011.)

Saiz Isirumah

Saiz isi rumah 3.9 per unit

Kermudakart Merujuk kepada Piawaian Kemudahan Masyarakat Majlis.
Masyarakat
Kemudahan e Surauminimum 12.1m x 12.1m (40" x 40') — ( ruang berasingan bagi lelaki 6.1m x
Sokongan 6.Im ( 20" x 20" ) dan perempuan 6.1m x 6.1m (20" x 20°) serta lengkap dengan
SOHO tempat mengambil air sembahyang dan tandas.
® Pejabat Pengurusan Bangunan
® Kemudahan tempat pembuangan sampah.
@ Perimeter e Minimum 3.1m (10°) di sekeliling kawasan pembangunan (tidak termasuk
Planting anjakan bangunan);
(Digalakkan) ¢ penyediaan laluan pejalan kaki/basikal minimum 2.1 m (7); dan
e Kotak tanaman 1m (3).
@ Al‘(ti"iti e Didominasikan oleh aktiviti komersial
Dibenarkan
@ Aplikasi ® Perancangan dan Reka Bentuk Bangunan berkonsepkan ciri-ciri Green Building
Konsep adalah digalakkan dengan penekanan kepada penggunaan solar dan bahan
“Green binaan yang energy efficient.
Building” e Reka bentuk unit-unit SOHO perlu mempunyai system ventilasi udara yang baik

bagi menggalakkan aliran udara secara semulajadi.

Menggalakkan penggunaan sistem tangki atau kolam simpanan air hujan (rain
water harvesting) yang boleh digunapakai untuk tujuan kitar semula air hujan.

Reka bentuk perlu menekankan aspek penggunaan cahaya semulajadi (natural
lighting) yang maksimum agar bekalan tenaga dapat dikurangkan.

Bahan binaan landskap kejur seperti perabot jalan dan laluan pejalan kaki
hendaklah menggunakan elemen-elemen mesra alam.

5 | Keperluan Perumahan Kos Rendah / Kos Sederhana Rendah

@ Keperluan perumahan kos rendah/kos sederhana rendah hendaklah selaras dengan Rancangan
Struktur Negeri Pulau Pinang 2020 iaitu "Menetapkan perkiraan sumbangan kuota pembinaan rumah
kos rendah pada kadar minimum 30% tambahan kepada jumlah unit yang dibenarkan terpakai
kepada pembangunan yang melebihi 150 unit bagi “kawasan luar kawasan pembangunan” atau 100
unit bagi “kawasan pembangunan” (DS32L5).

@ Pembangunan SOHO yang melebihi 100 unit ke atas perlu menyediakan 30% keperluan Rumah Kos
Rendah/Kos Sederhana Rendah.

6 | Kawalan Harga Unit SOHO

@ Penetapan harga unit SOHO hendaklah ditunjukkan di peringkat Kebenaran Merancang.

(i) 25% daripada keseluruhan cadangan unit SOHO hendaklah dijual mengikut agihan harga yang
ditetapkan seperti berikut :-

Peratus (%) Penyediaan Harga Jualan Keluasan Unit (Minima)
5% Dijual pada harga kurang dari RM150,000 750 kp
15% Dijual pada harga kurang dari RM200,000 850 kp
5% Dijual pada harga kurang dari RM250,000 900 kp

7 | Tarikh Pemakaian

@ Tarikh pemakaian garis panduan ini adalah pada tarikh ianya dilulus dan disahkan oleh
Jawatankuasa Perancang Negeri iaitu pada 16 Februari 2015.

@ Garis panduan ini terpakai di kawasan Pihak Berkuasa Tempatan MPSP meliputi Kawasan
Butterworth — Seksyen 1 hingga 4, Kawasan Bukit Mertajam — Seksyen 1 hingga 6 dan Pusat
Bandar Batu Kawan - Pusat Kejiranan 4.

Nota :
Keputusan Jawatankuasa Perancang Negeri Bil. 1/2015 Pada 26 Januari
2015 Dan Disahkan Dengan Pindaan Pada 16 Februari 2015.

Pelan Kawasan Butterworth

Pelan Kawasan Bukit Mertajam

Zon yang dibenarkan untuk pembangunan SOHO di kawasan MPSP




Dari tahun 2003 sehingga 2010, Permit Sementara telah diberikan
kepada kilang tanpa kebenaran bagi tempoh 1 tahun dan 3 tahun
bergantung kepada saiz kilang.

Sebanyak 29 Permit Sementara telah dikeluarkan kepada 15 buah
kilang di dalam kawasan industri, 12 bangsal terbuka, 1 bilik
pameran, 1 kilang beras di luar kawasan industri. Dalam tempoh
permit yang diberikan ini, hanya 17 kilang sahaja yang telah telah
diberi kelulusan kebenaran merancang dan bangunan. Selebihnya
sebanyak 12 kilang lagi masih belum tunai syarat dan telah tamat
tempoh permit.

Bagi meneruskan hasrat pemutihan ini, pihak MPSP telah
melaksanakan Program Pemutihan Kilang Tanpa Kebenaran
Merancang di dalam zon perindustrian di mana kelulusan pelan
akan diberikan kepada kilang-kilang tanpa kebenaran hanya dalam
zon perindustrian sahaja.

Garis panduan syarat-syarat teknikal yang minimum untuk tujuan
pemutihan kilang tanpa kebenaran telah diluluskan di peringkat
Majlis Penuh MPSP pada 27 September 2013.

Terdapat sebanyak 382 buah Kilang tanpa kebenaran merancang
(kilang haram) telah dikenalpasti di kawasan MPSP di mana
program pemutihan hanya dibenarkan ke atas 57 buah kilang yang
berada dalam zon Industri sahaja iaitu 37 buah kilang di Seberang
Perai Utara, manakala di Seberang Perai Tengah sebanyak 3 buah
kilang dan di Seberang Perai Selatan sebanyak 17 buah kilang.




Syarat-syarat Teknikal Yang Minimum
Pemutihan Kilang Tanpa Kebenaran Merancang

Jabatan Teknikal MPSP

Jabatan Perancang Bandar

| Perkara | Syarat Sedia Ada | Syarat Minimum Yang Dicadangkan

Anjakan Bangunan Anjakan hadapan : 30 kaki Anjakan hadapan : 30 kaki

(Kilang sesebuah dan

berkembar) Anjakan sisi / belakang : 20 kaki Anjakan sisi / belakang : 20 kaki

Tempat Letak Kereta 1 petak tempat letak kereta bagi 1 petak tempat letak kereta bagi
setiap 1,000 kp luas lantai setiap 2,500 kp luas lantai

Tempat Letak Lori Gudang / kilang : 1 petak lori Gudang / kilang : 1 petak lori bagi
bagi setiap 5,000 kp luas lantai setiap 10,000 kp luas lantai

Jalan Perkhidmatan Minima Lebar : 50 kaki Minima : 40 kaki

Ruang Punggah, Minima 30 kaki x 26 kaki Boleh dikecualikan

Memunggah

Jabatan Teknikal MPSP

Jabatan Bangunan

| Perkara Syarat Sedia Ada | Syarat Minimum Yang Dicadangkan

Perincian Pelan Lantai Menyediakan longkang dan apron Boleh diberi dikecualikan
disekeliling.

Kemasan dinding dari jenis jubin Boleh diberi dikecualikan
licin pada dapur sehinga ke paras

5'0" dan pada tandas hendaklah

sehingga ke paras siling.

Telaga udara (airwell) Boleh diberi dikecualikan

Pelan Keratan Palong (gutter) Boleh diberi dikecualikan
Tunjukkan kedudukan tangki air

hendaklah di dalam kerangka
bumbung.

Pelan Bumbung Menyediakan palong (gutter) Boleh diberi dikecualikan
pada setiap bumbung.

Keperluan-keperluan a) Ruang makan kantin hendaklah  Boleh diberi dikecualikan
Tambahan Untuk Pembinaan disediakan sekurang-kurangnya

4 buah basin basuh tangan

(jika ada);

- Ketinggian dinding tiles
minima 7 kaki ;

b) Ruang ‘ablution’ yang Boleh diberi dikecualikan
berasingan untuk lelaki dan
perempuan (jika ada)

- Disediakan ‘drop’ antara
‘ablution’ dan ruang
sembahyang ;

- Disediakan ‘'step’ dan ‘'scupper
drain’ pada ‘ablution’;

- Ketinggian dinding ‘tiles’
minima 7 kaki.

Anjakan Bangunan 2 meter ruang lega yang diukur Boleh dikecualikan dengan syarat
di antara hujung unjuran-unjuran mendapat kebenaran lot berjiran.
bangunan itu dengan mana-mana
sempadan lotnya.

Permohonan akan diproses melalui OSC seperti permohonan jenis industri yang lain dan akan
diulas oleh jabatan teknikal dalaman (Jabatan Perancang, Jabatan Bangunan dan Jabatan
Kejuruteraan menggunapakai syarat garis panduan teknikal minimum ( serta jabatan teknikal
luaran iaitu Jabatan Bomba).

Permohonan Pelan Kebenaran Merancang, Pelan Bangunan dan Pelan Jalan Parit boleh
dilakukan secara Serentak atau Berasingan.

Tempoh proses bagi Permohonan Pelan Kebenaran Merancang adalah 60 hari, Pelan Bangunan
adalah 77 hari dan Pelan Jalan Parit adalah 80 hari.

Denda

Denda fee untuk pelan bangunan adalah 10 kali ganda daripada yang dtetapkan di bawah seksyen 17
Undang-undang Kecil Bangunan Seragam.

